
2023-YIL — INSONGA E’TIBOR VA SIFATLI TA’LIM YILI
1991-yil 1-yanvardan chiqa boshlagan

O‘zbekiston —  
kelajagi  
buyuk  
davlat

Unda ta’kidlanganidek, ikki davlat 
rahbarlarining siyosiy irodasi tufayli so‘nggi 
yillarda O‘zbekiston va Turkmaniston 
o‘rtasidagi munosabatlar yangi bosqichga 
ko‘tarildi. 

E’tiborlisi, 2017-yil 6-martda imzolangan 
Strategik sheriklik to‘g‘risidagi shartnoma va 
2022-yil 21-oktabrda imzolangan Strategik 
sheriklikni chuqurlashtirish to‘g‘risidagi 
deklaratsiya ikki tomonlama hamkorlikning 
mustahkam shartnomaviy-huquqiy asosi 
sifatida xizmat qilmoqda.

Davlatimizning ochiq va pragmatik 
tashqi siyosati, ikki qardosh xalq o‘rtasidagi 
do‘stona aloqalar hamda o‘zaro ishonch 
mamlakatlarimiz o‘rtasidagi munosabatlarni 
chuqurlashtirish va kengaytirishning muhim 
omili hisoblanadi. Buning amaliy ifodasini oliy 

Oliy Majlis Senati Raisi Tanzila Norboyevaning 
Xitoy Xalq Respublikasining mamlakatimizdagi 
Favqulodda va muxtor elchisi Yuy Szyun bilan bo‘lib 
o‘tgan uchrashuvida ayni shu jihatlarga alohida 
e’tibor qaratildi.

Uchrashuvda ikki mamlakat o‘rtasidagi siyosiy, 
savdo-iqtisodiy, sarmoyaviy, madaniy-gumanitar, 
turizm hamda boshqa sohalarda hamkorlikni yanada 
rivojlantirish masalalari muhokama qilindi. 

Ta’kidlanganidek, davlatlarimiz rahbarlarining 
muntazamlik kasb etgan muloqotlari, o‘zaro tashrif 
va uchrashuvlari natijasida xalqlarimiz o‘rtasida 
turli sohalardagi aloqalar mutlaqo yangi bosqichga 
chiqdi. 

Savdo-iqtisodiy yo‘nalishdagi sheriklikda ijobiy 
ko‘rsatkichlar qayd etilib, joriy yil boshidan (yanvar 
— avgust) o‘zaro tovar ayirboshlash hajmi 36 foizga 
o‘sdi. Ko‘rsatkichlarni yanada yaxshilash uchun 
imkoniyatlar yetarli ekani, nafaqat hukumatlar 
darajasida, balki hududlararo hamkorlikni ham 
kengaytirish lozimligi qayd etildi. 

Parlamentlararo aloqalar mamlakatlarimiz 
o‘rtasidagi har tomonlama strategik sheriklikni 
yanada mustahkamlashning amaliy mexanizmi 
ekanligidan kelib chiqib, Oliy Majlis va 
Butunxitoy xalq vakillari kengashi o‘rtasidagi 
munosabatlarni yanada jadallashtirish, buning 
uchun faol sa’y-harakatlarni olib borish 
muhimligi aytib o‘tildi. 

Shuningdek, muloqot davomida fan, ta’lim va 
madaniy-gumanitar yo‘nalishlardagi hamkorlikni 
rivojlantirish istiqbollari ham ko‘rib chiqildi.

“Xalq so‘zi”.

Muloqot

STRATEGIK SHERIKLIKNI 
MUSTAHKAMLASHNING 
AMALIY MEXANIZMI
O‘zbekiston — Xitoy aloqalari yildan-yilga 

mustahkamlanib, yangi amaliy mazmun bilan 
to‘ldirilmoqda va har tomonlama strategik sheriklik 
darajasiga ko‘tarilmoqda. 

O‘ZARO ISHONCH VA OCHIQLIKKA 
ASOSLANGAN YONDASHUV

Uchrashuv

Kecha Turkmanistonning O‘zbekiston Respublikasidagi Favqulodda va muxtor 
elchisi Shadurdi Meredov Oliy Majlis Qonunchilik palatasida bo‘ldi. 

Oliy Majlis Qonunchilik palatasi Spikeri Nuriddin Ismoilovning elchi Sh. Meredov 
bilan uchrashuvi bo‘lib o‘tdi.

3- sahifaga qarang.

KO‘P QIRRALI HAMKORLIKNI 
RIVOJLANTIRISH MUHIMLIGI QAYD ETILDI

O‘zbekiston Respublikasi Prezidenti Shavkat Mirziyoyev 22-noyabr kuni 
Birlashgan Arab Amirliklari Hukumat ishlari bo‘yicha vaziri 

Muhammad bin Abdulloh al-Gargaviy boshchiligidagi delegatsiyani qabul qildi.

O‘zbekiston Respublikasi Prezidenti Matbuot 
xizmati surati.

Vazir al-Gargaviy davlatimiz rahbariga Amirliklar 
Prezidenti Shayx Muhammad Ol Nahayon va 
mamlakat vitse-prezidenti, Bosh vaziri, Dubay 
Amiri Shayx Muhammad Ol Maktum hamda vitse-
prezident Shayx Mansur Ol Nahayonning salomi va 
eng ezgu tilaklarini yetkazdi.

Suhbatda ikki tomonlama munosabatlar kun 
tartibidagi dolzarb masalalar ko‘rib chiqildi. 
O‘zbekiston bilan BAA o‘rtasidagi ko‘p qirrali aloqalar 
yuqori sur’atda rivojlanayotgani mamnuniyat bilan 
qayd etildi. Tovar ayirboshlash hajmi, qo‘shma 
korxona va loyihalar soni barqaror oshib bormoqda.

Qabul qilingan “Yo‘l xaritasi” doirasida, shu 
jumladan, davlat boshqaruvi samaradorligini 
oshirish, boshqaruv kadrlarini tayyorlash va raqamli 
hukumatni rivojlantirish bo‘yicha qo‘shma dasturlar 
muvaffaqiyatli amalga oshirilmoqda.

Qariyb mingta seminar, forum va o‘quv kurslari 
o‘tkazilib, ularda 2 million nafargacha mutaxassisimiz 
malaka oshirdi.

Uchrashuvda samarali boshqaruv, savdo 
salohiyatini rivojlantirish, shaharlar infratuzilmasini 
modernizatsiya qilish, yuksak texnologiyalar, sun’iy 
intellekt va boshqa yo‘nalishlarda amaliy hamkorlikni 
yanada kengaytirishdan ikki tomon ham manfaatdor 
ekani tasdiqlandi.

O‘zA.

Davlatimiz rahbari Boku shahrida BMTning Markaziy 
Osiyo iqtisodiyotlari uchun maxsus dasturi (SPEKA) birinchi 
sammitida ishtirok etadi.

Tadbir kun tartibidan dastur doirasidagi ko‘p tomonlama 
hamkorlikni yanada kengaytirish, mintaqaviy loyihalarni 
qo‘llab-quvvatlash uchun Maqsadli fond tashkil etish, transport 
yo‘laklarini raqamlashtirish uchun “Yo‘l xaritasi”ni qabul qilish, 
ishbilarmonlik tashabbuslarini ilgari surish va boshqa masalalar 
o‘rin olgan.

SPEKA dasturi mintaqa mamlakatlarining iqtisodiy 
hamkorligini rivojlantirish hamda ularning jahon iqtisodiyotiga 
integratsiyalashuviga ko‘maklashish maqsadida 1998-yil  
26-mart kuni Toshkent deklaratsiyasiga muvofiq ta’sis etilgan. 
Ishtirokchi davlatlar — O‘zbekiston, Ozarbayjon, Qozog‘iston, 
Qirg‘iziston, Tojikiston va Turkmaniston.

Shu kunlarda Boku shahrida SPEKAning qator ishbilarmonlik 
tadbirlari, shu jumladan, iqtisodiy forum va Markaziy Osiyo 
mamlakatlarining sanoat salohiyati ko‘rgazmasi o‘tmoqda.

O‘zA.

O‘ZBEKISTON PREZIDENTI 
AMALIY TASHRIF BILAN 

OZARBAYJONDA  
BO‘LADI

O‘zbekiston Respublikasi 
Prezidenti Shavkat Mirziyoyev 

Ozarbayjon Respublikasi  
Prezidenti Ilhom Aliyevning 

taklifiga binoan 23-24-noyabr 
kunlari amaliy tashrif bilan ushbu 

mamlakatda bo‘ladi.

BMTning Markaziy Osiyo iqtisodiyoti uchun maxsus 
dasturi (SPEKA) 1998-yil 26-martda ishtirokchi davlatlar — 
Ozarbayjon, Afg‘oniston, Qozog‘iston, Qirg‘iziston, Tojikiston, 
Turkmaniston va O‘zbekiston tomonidan imzolangan Toshkent 
deklaratsiyasi bilan ta’sis etilgan.

SPEKAning asosiy vazifasi mintaqadagi iqtisodiy aloqalarni 
rivojlantirishga ko‘maklashish, ishtirokchi mamlakatlarning 
jahon iqtisodiyotiga integratsiyalashuvi va BMTning Barqaror 
rivojlanish maqsadlariga (BRM) erishish uchun transchegaraviy 
hamkorlik platformasini taqdim etishdir.

Boshqaruv kengashi SPEKA qarorlarini qabul qiladigan oliy 
rahbarlik organi hisoblanadi. U vazirlar yoki vazir o‘rinbosarlari 
darajasidagi milliy koordinatorlardan hamda BMT Yevropa 
iqtisodiy komissiyasi (EEC) hamda Osiyo va Tinch okeani 
uchun iqtisodiy va ijtimoiy komissiyaning (ESKATO) ijrochi 
kotiblaridan iboratdir. 

SPEKAga a’zo mamlakatlardan biri Boshqaruv 
kengashining raisi hisoblanadi. Raislik qilayotgan mamlakat 
har yili navbatma-navbat, odatda bir yillik muddatga saylanadi. 
Qarorlar konsensus asosida qabul qilinadi.

MARKAZIY 
OSIYO IQTISODIY 

TARAQQIYOTI 
KAFOLATI

23-24-noyabr kunlari O‘zbekiston Prezidenti 

Shavkat Mirziyoyev amaliy tashrif bilan 

Ozarbayjonda bo‘ladi va Boku shahrida 

o‘tkaziladigan Birlashgan Millatlar Tashkilotining 

Markaziy Osiyo iqtisodiyoti uchun maxsus dasturi 

(SPEKA) yig‘ilishida qatnashadi.

FAROVONLIGIGA XIZMAT QILADI

Yil boshida kelgan anomal sovuqdan 
xulosa qilib, tizim salohiyati oshirildi. Avvalo, 
ichki imkoniyatlar to‘la ishga solinib, tarmoqlar 
modernizatsiya qilindi. Qolaversa, xorijiy 
sheriklar bilan hamkorlikda ish olib borildi. 
Muassasa, korxona va turarjoylardagi dolzarb 
masalalar o‘rganilib, bartaraf etildi. Bu ishlar har 
bir mahallagacha yetib bordi.

— Bu yil energetika tizimini yaxshilashga 
barcha manbalardan 14,5 trillion so‘m ajratdik. 
Qanday xomashyo, buyum, texnika kerak bo‘lsa, 
olib berildi. Endi soha rahbarlari mas’uliyatni 
to‘liq zimmasiga olib, aniq reja qilishi va energiya 

yetkazib berishni kafolatli ta’minlashi zarur, — 
dedi Shavkat Mirziyoyev.

Joriy yilning o‘tgan davrida 675 megavattli 
elektr quvvatlari ishga tushdi. Respublika 
bo‘yicha 100 ta podstansiya, 11,5 mingta 
transformator va 34 ming kilometr tarmoqlar 
yangilandi.

Aholi va korxonalarni tabiiy gaz bilan barqaror 
ta’minlash maqsadida qo‘shimcha 5 milliard kub 
metr kafolatli gaz manbalari hal qilindi. Yer osti 
omborlarida yetarlicha gaz zaxirasi jamlandi. 

Prezidentimiz sovuq kunlarda energiya 
resurslariga bo‘lgan talabni kafolatli ta’minlash 

bo‘yicha mutasaddilarning hisobotini eshitdi.
Energetika vaziri ajratilgan mablag‘ evaziga 

joriy yilda qilingan ishlar va yaratilgan zaxira, 
kunlik iste’mol va uni ta’minlash mo‘ljallari 
to‘g‘risida axborot berdi. 

Qayd etilganidek, energetika tizimi 
1-dekabrdan 24 soatlik ish tartibiga o‘tadi. 
Yaqin oylarda 1 ming 700 megavattli 8 ta 
quyosh va shamol elektr stansiyasi, Sirdaryoda 
500 megavattli gaz turbinasi ishga tushiriladi. 
Surxondaryodagi Sharg‘un konida 900 ming 
tonna ko‘mir qazib chiqarish boshlanadi.

Shuningdek, suyultirilgan gaz, mazut, 

transformator, kabel va boshqa zarur 
vositalarning zaxirasi tayyorlab qo‘yilgan.

Davlatimiz rahbari energiya manbalarini 
barqaror yetkazib berish, shu bilan birga, to‘lov 
intizomini ta’minlash muhimligini ta’kidladi. 
Noqonuniy ulanishlarga chek qo‘yish, ob-
havoga qarab, iliq kunlarda energiya resurslarini 
iqtisod qilish bo‘yicha ko‘rsatmalar berildi.

Tadbirda “O‘ztransgaz”, “Hududgazta’minot”, 
“Hududiy elektr tarmoqlari”, “Issiqlik elektr 
tarmoqlari” aksiyadorlik jamiyatlari rahbarlari 
ham axborot berdi.

O‘zA.

ENERGETIKA TIZIMINING QISHGA TAYYORGARLIK HOLATI KO‘RIB CHIQILDI
Prezident Shavkat Mirziyoyev 22-noyabr kuni “O‘zbekneftgaz” aksiyadorlik jamiyatida bo‘lib, 

energetika tizimining qish mavsumiga tayyorgarligi bilan yaqindan tanishdi.

Geosiyosiy nobarqarorliklar, global iqtisodiy 
o‘sishdagi tebranishlarning salbiy ta’siri kuchayib 
borayotgan hozirgi sharoitda O‘zbekistonning asosiy 
savdo-iqtisodiy hamkor davlatlarida iqtisodiy o‘sish 
sur’ati sekinlashishi kuzatilmoqda. Bunday tashqi 
omillar ta’siri mamlakatimizda amalga oshirilayotgan 
keng ko‘lamli ijtimoiy-iqtisodiy islohotlarni olib borish, 
barqaror o‘sish sur’atlarini ta’minlashda ayrim 
muammolarni keltirib chiqarayotgani sir emas. 

Shunga qaramasdan, kuni kecha Oliy Majlis 
Qonunchilik palatasining navbatdagi majlisida 
qabul qilingan “2024-yil uchun O‘zbekiston 
Respublikasining Davlat budjeti to‘g‘risida”gi 
qonunda ko‘zda tutilgan konsolidatsiyalashgan 
budjet daromadlari va xarajatlari, budjet daromadlarini 
shakllantirish hamda xarajatlarini amalga oshirish 
bo‘yicha belgilangan vazifalar, aniqroq qilib aytganda, 
davlatning o‘ziga olayotgan majburiyatlari, tez 

sur’atlarda rivojlanayotgan mamlakatlarga xos bo‘lgan 
xususiyatlarni o‘zida aks ettirayotganini kuzatishimiz 
mumkin. 

Muxbirimiz kelgusi yil uchun qabul qilingan Davlat 
budjetining asosiy parametrlari, muhim jihatlari haqida 
Oliy Majlis Qonunchilik palatasining Budjet va iqtisodiy 
islohotlar qo‘mitasi raisi Sharofiddin NAZAROV bilan 
suhbatlashdi.

darajadagi o‘zaro tashriflar soni ortganligida 
ham ko‘rish mumkin. 

Jumladan, o‘tgan yil iyul hamda sentyabr 
oylarida, shuningdek, joriy yil noyabr 
oyida Turkmaniston Prezidenti Serdar 
Berdimuhamedovning O‘zbekistonga rasmiy 
va davlat tashriflari bo‘lib o‘tdi. 

Ikki davlat rahbarlari tomonidan kun 
tartibidagi dolzarb masalalar atroflicha 
muhokama qilindi, hamkorlikning bugungi 
holatiga baho berilib, salmoqli yutuqlar qayd 
etildi. Xususan, barqaror rivojlanish sohasidagi 
milliy maqsad hamda vazifalarni amalga 
oshirish, aloqalarning shartnomaviy-huquqiy 
bazasini kengaytirish, ko‘plab sohalarda 
strategik sheriklik bo‘yicha tajriba almashish 
borasida kelishuvlarga erishildi.

O‘zbekiston va Turkmaniston rahbarlari 
o‘rtasida o‘zaro ishonch munosabatlari ikki 
tomonlama hamda mintaqaviy formatda, 
shu jumladan, parlamentlararo yo‘nalishda 

muvaffaqiyatli rivojlanib borayotgan ko‘p qirrali 
hamkorlik uchun asos bo‘lib xizmat qilmoqda.

Elchi Shadurdi Meredov O‘zbekiston 
Respublikasi Prezidenti Shavkat Mirziyoyev 
tomonidan olib borilayotgan dunyo 
mamlakatlari bilan hamkorlik siyosati, 
shuningdek, Markaziy Osiyo mintaqasida 
tinchlik va barqarorlikni mustahkamlash 
borasidagi sa’y-harakatlarni yuqori baholadi.

So‘nggi yillarda O‘zbekiston chuqur ijobiy 
o‘zgarishlar, siyosiy va iqtisodiy liberalizatsiya 
yo‘lidan dadil borayotgani ta’kidlandi. Xususan, 
joriy yilda umumxalq referendumi asosida 
mamlakat Konstitutsiyasi yangi tahrirda qabul 
qilingani, “O‘zbekiston — 2030” strategiyasida 
belgilangan vazifalar doirasida keng ko‘lamli 
ishlar amalga oshirilayotgani qayd etildi.

Konstruktiv va o‘zaro ishonch ruhida o‘tgan 
uchrashuvda ikki tomonlama hamkorlikni, 
xususan, parlamentlararo va xalqaro parlament 
tashkilotlari doirasidagi sheriklikni yanada 
mustahkamlash masalalari muhokama qilindi.

Tomonlar o‘zlarini qiziqtirgan boshqa 
masalalar bo‘yicha ham fikr almashdi.

“Xalq so‘zi”.

Davlat aktivlarini sotishda 
yangi imkoniyat beriladi

Budjet va iqtisodiy islohotlar masalalari 
qo‘mitasining navbatdagi majlisida “Davlat 
mulkini xususiylashtirish to‘g‘risida”gi qonun 
muhokama qilindi.

Unda senatorlar, ekspertlar hamda tegishli 
vazirlik va idoralar vakillari ishtirok etib, 
muhokamadagi qonun 2021 — 2025-yillarda 
davlat ishtirokidagi korxonalarni boshqarish 
va isloh qilish strategiyasiga muvofiq ishlab 
chiqilgani va u iqtisodiyotda davlat ishtirokini 
asoslangan darajagacha qisqartirishga hamda 
investitsiya muhitini tubdan yaxshilashga 
qaratilgani qayd etildi.

Qonunni ishlab chiqishda sohadagi xalqaro 
tajriba o‘rganilgani hamda ushbu qonun normalari 
hozirgi ma’muriy islohotlar va yangi tahrirdagi 
O‘zbekiston Respublikasi Konstitutsiyasiga 
muvofiq ekanligi ta’kidlandi.

Xususiylashtirishning qonuniylik, ochiqlik, 
shaffoflik, hisobdorlik va teng raqobat muhitini 
ta’minlash hamda korrupsiyaga yo‘l qo‘ymaslik 
ushbu qonunning asosiy prinsiplari sifatida 
belgilanmoqda.

Shuningdek, unda yangi me’yorlar kiritilib, 
davlat aktivlarini sotishda bo‘lib-bo‘lib to‘lash 
imkoniyati, to‘lovlarni amalga oshirish tartibi va 
shartlari belgilanmoqda va balansda saqlovchi 
javobgarligi kuchaytirilib, xatlov komissiyasi 
instituti bekor qilinmoqda.

Majlisda qonunning qabul qilinishi 
xususiylashtirish jarayonlarida teng raqobat 
muhitini yaratishi, yurtimiz iqtisodiyotini 
rivojlantirishi, xususiy mulkchilik va uning 
himoyasini ta’minlashga yo‘l ochishi aytib o‘tildi.

Majlis so‘ngida qo‘mitaning tegishli qarori 
qabul qilindi. 

Xalqaro shartnomalarni 
ratifikatsiya qilishga doir 
qonunlar — muhokama 

markazida 
Xalqaro munosabatlar, tashqi iqtisodiy 

aloqalar, xorijiy investitsiyalar va turizm 
masalalari qo‘mitasi tomonidan o‘tkazilgan 
yig‘ilishda senatorlar, mahalliy Kengashlar 
deputatlari, qo‘mita huzuridagi ekspertlar 
kengashi a’zolari hamda mutasaddi vazirlik va 
idoralar mas’ul xodimlari, OAV vakillari ishtirok 
etdi.

Majlisda O‘zbekiston Respublikasi hamda 
Italiya Respublikasi o‘rtasidagi qator xalqaro 
shartnomalarni ratifikatsiya qilish haqidagi 
qonunlar muhokama markazida bo‘ldi.

Senatorlar tomonidan ikki mamlakat 
munosabatlari strategik sheriklik darajasiga 
ko‘tarilayotgani, tilga olingan ushbu xalqaro 
shartnomalarda har bir tomon ularning 
qoidalariga muvofiq va boshqa tomonning 
so‘roviga binoan o‘z hududida aniqlangan 
hamda boshqa tomon tarafidan qidirilayotgan 
shaxslarni jinoiy javobgarlikka tortish yoki 
bunday shaxslarga nisbatan chiqarilgan hukmni 
ijro qilish uchun bir-birlariga ushlab berish 
asoslari va shartlari ko‘rsatib o‘tilgani qayd etildi.

Shuningdek, qo‘mita yig‘ilishida 2024-
yil Davlat budjeti loyihasi keng muhokama 
qilindi. Senatorlar tomonidan mazkur 
moliyaviy hujjatning asosiy parametrlariga 
e’tibor qaratildi. Xususan, maxsus iqtisodiy 
zonalarning infratuzilmalarini barpo etish, milliy 
eksportchilarni qo‘llab-quvvatlash va turizm 
sohasini rivojlantirishga yo‘naltirilayotgan 
mablag‘larning maqsadli o‘zlashtirilishiga urg‘u 
berildi. 

Qonunchilik palatasi saylovi 
aralash tizim asosida 

o‘tkaziladi
Sud-huquq masalalari va korrupsiyaga qarshi 

kurashish qo‘mitasi majlisida “O‘zbekiston 
Respublikasining ayrim qonun hujjatlariga 
saylov va referendum o‘tkazish tartibini yanada 
takomillashtirishga qaratilgan o‘zgartirish 
va qo‘shimchalar kiritish to‘g‘risida”gi 
Konstitutsiyaviy qonun muhokama qilindi.

Ma’lumki, “O‘zbekiston — 2030” strategiyasi 

doirasida dolzarb yo‘nalishlar bo‘yicha maqsadlar 
belgilangan. Ulardan biri — yangi O‘zbekistonni 
barpo etishda Oliy Majlis palatalari va siyosiy 
partiyalar rolini yanada oshirishdan iborat. 
Unda demokratik islohotlarni chuqurlashtirish 
hamda mamlakatni modernizatsiya qilishda 
siyosiy partiyalarning rolini yanada kuchaytirish 
maqsadida vakillik organlariga saylovning 
aralash (majoritar, proporsional) tizimini joriy 
qilish vazifasi belgilangan.

Yangi qonun bilan Qonunchilik palatasi saylovi 
aralash (majoritar, proporsional) saylov tizimi 
asosida o‘tkazilishi belgilanmoqda. Unga ko‘ra, 
saylov okruglari bir mandatli va yagona saylov 
okruglariga ajratilishi, Qonunchilik palatasining 
75 nafar deputati majoritar saylov tizimi asosida 
bir mandatli saylov okruglaridan, qolgan 75 
nafari proporsional saylov tizimi (partiya ro‘yxati) 
asosida siyosiy partiyalarga berilgan ovozlar 
bo‘yicha yagona saylov okrugidan saylanishi 
nazarda tutilmoqda.

Markaziy saylov komissiyasining Raisi 
besh yillik muddatga saylanishi, ayni bir shaxs 
surunkasiga ikki muddatdan ortiq Markaziy 
saylov komissiyasining Raisi etib saylanishi 
mumkin emasligi ham qat’iy belgilanyapti.

Shuningdek, majlisda “O‘zbekiston 
Respublikasi adliya organlari tizimi 
takomillashtirilishi munosabati bilan O‘zbekiston 
Respublikasining ayrim qonun hujjatlariga 
o‘zgartish va qo‘shimchalar kiritish to‘g‘risida”gi 
qonun hamda “2024-yil uchun O‘zbekiston 
Respublikasining Davlat budjeti to‘g‘risida”gi 
qonun loyihasi ko‘rib chiqildi. 

Oilaviy tadbirkor besh 
nafargacha doimiy ishchini 

yollashi mumkin bo‘ladi
Xotin-qizlar va gender tenglik masalalari 

qo‘mitasi tomonidan o‘tkazilgan yig‘ilishda 
“O‘zbekiston Respublikasining ayrim qonun 
hujjatlariga o‘zgartirishlar va qo‘shimcha kiritish 
to‘g‘risida”gi qonun chuqur tahlil qilindi.

Ta’kidlanganidek, so‘nggi yillarda 
mamlakatimizda tadbirkorlikni rivojlantirish uchun 
qo‘shimcha qulayliklar yaratish, aholi bandligini 
ta’minlash hamda kambag‘allikni qisqartirish 
borasidagi islohotlar izchil davom ettirilmoqda. 
Buni soha qonunchiligi zamon talablariga mos 
holda takomillashtirib borilayotgani misolida 
ham ko‘rish mumkin. Senatorlar tomonidan 
muhokama qilingan qonun ham hayotiy zarurat 
samarasidir.

Ma’lumki, amaldagi qonunchilikda yuridik 

shaxs tashkil etmagan holda oilaviy tadbirkorlik 
subyektlari uch nafargacha doimiy ishchini 
yollab, ular bilan mehnat shartnomasi tuzishga 
haqli ekani belgilangan. Bu oilaviy tadbirkorlik 
subyektlariga ish hajmi va faoliyat ko‘lamini 
oshirishda muayyan muammolarni keltirib 
chiqarayotir.

Yangi qonunga ko‘ra, oilaviy tadbirkorlik 
subyektlari endi uch nafar emas, balki besh 
nafargacha doimiy ishchini yollaydi, ular bilan 
mehnat shartnomasi tuzadi va pirovardida o‘z 
faoliyatini yanada rivojlantirishi mumkin bo‘ladi.

Bundan tashqari, Bojxona kodeksining 
297-moddasi ikkinchi qismiga nodavlat sport-
ta’lim tashkilotlarini bojxona bojini to‘lashdan 
ozod qilishni nazarda tutuvchi qo‘shimcha 
kiritilayotgani senatorlar tomonidan qayd etib 
o‘tildi. Bu kabi yangi normaning kiritilishi tarbiya 
va sport sohasida nodavlat ta’lim xizmatlari 
ko‘rsatish faoliyatini rivojlantirish, iqtidorli 
sportchilarni saralash (seleksiya) hamda 
ularni tayyorlashda davlat va nodavlat ta’lim 
tashkilotlari o‘rtasida sog‘lom raqobat muhitini 
yaratadi.

Agentlik vazifalari Adliya 
vazirligiga yuklatilmoqda

Fan, ta’lim va sog‘liqni saqlash masalalari 
qo‘mitasi majlisida dastlab “O‘zbekiston 
Respublikasi adliya organlari tizimi 
takomillashtirilishi munosabati bilan O‘zbekiston 
Respublikasining ayrim qonun hujjatlariga 
o‘zgartish va qo‘shimchalar kiritish to‘g‘risida”gi 
qonun mazmun-mohiyati xususida so‘z yuritildi.

Ta’kidlanganidek, mazkur qonun fuqarolar 
huquq va erkinliklarini ta’minlashda adliya 
organlari faoliyatini takomillashtirish hamda 
davlat xizmatlari ko‘rsatishni soddalashtirish, 
shuningdek, MDH ishtirokchi-davlatlarining 
soxta tovar belgilarining oldini olish bo‘yicha 
hamkorligi to‘g‘risidagi Bitimni (Minsk, 2021-yil 
28-may) ratifikatsiya qilishga oid qonun asosida 
ishlab chiqilgan.

Mazkur qonun bilan Intellektual mulk agentligi 
vazifalari Adliya vazirligiga yuklatilmoqda. 
Intellektual mulk obyektlari bo‘yicha davlat 
ekspertizasini o‘tkazuvchi vakolatli tashkilot 
sifatida Adliya vazirligi huzuridagi “Intellektual 
mulk markazi” davlat muassasasi belgilanmoqda.

Shuningdek, tovar belgisi, tovar kelib chiqqan 
joy nomi to‘g‘risidagi guvohnomalarni berish 
muddatini qisqartirish nazarda tutilmoqda.

Bundan tashqari, intellektual mulk 
sohasidagi huquqbuzarliklar uchun yuridik 
shaxslarga jarima qo‘llash, davlat xizmatlari 

ko‘rsatish sohasidagi qonunchilikni buzganlik 
uchun javobgarlikni qo‘llash vakolatlari adliya 
organlariga o‘tkazilayotir.

Senatorlar tomonidan “O‘zbekiston 
Respublikasining ayrim qonun hujjatlariga 
o‘zgartirishlar va qo‘shimcha kiritish to‘g‘risida”gi 
qonun ham ko‘rib chiqildi. 

Vakolatlar qaysi davlat 
organlariga o‘tkazilyapti?

Orolbo‘yi mintaqasini rivojlantirish masalalari 
va ekologiya qo‘mitasi majlisida dastlab 
“O‘zbekiston Respublikasining ayrim qonun 
hujjatlariga respublika ijro etuvchi hokimiyat 
organlarining nomlarini muvofiqlashtirishga 
qaratilgan o‘zgartirishlar kiritish to‘g‘risida”gi 
qonun tahlil nazaridan o‘tkazildi.

Qayd etilganidek, ushbu qonun bilan 
amaldagi qator normalar yangi tahrirdagi 
Bosh qomusimizga muvofiqlashtirilmoqda. 
Ayni chog‘da tugatilgan, qayta tashkil etilgan 
va tashkiliy bo‘ysunuvi o‘zgargan davlat 
organlarining vakolatlari qaysi davlat organlariga 
o‘tkazilganligi aniqlashtirilyapti.

Prezidentimizning tegishli Farmoniga muvofiq, 
“O‘ztextreyd” DUK tuzilganligi sababli “Davlat 
boji to‘g‘risida”gi, “Litsenziyalash, ruxsat berish 
va xabardor qilish tartib-taomillari to‘g‘risida”gi 
qonunlarga o‘zgartirishlar kiritilayotir.

Bundan tashqari, O‘zbekiston Respublikasi 
Ma’muriy javobgarlik to‘g‘risidagi kodeksiga 
hamda “Suv va suvdan foydalanish to‘g‘risida”gi, 
“Veterinariya to‘g‘risida”gi hamda boshqa qator 
qonunlarga o‘zgartirishlar kiritish nazarda 
tutilgan.

Shuningdek, majlisda Aydar-Arnasoy ko‘llar 
tizimi boshqaruvini takomillashtirish va suv 
resurslarini boshqarishni raqamlashtirish 
borasida amalga oshirilayotgan ishlar yuzasidan 
suv xo‘jaligi vazirining axboroti eshitildi. 

Muhokama jarayonida ko‘llar tizimining 
istiqboldagi suv hajmi hamda ekologik holatini 
modellashtirish, suvning yillik o‘rtacha tabiiy 
yo‘qotilishiga mos ravishda chuchuk suv bilan 
ta’minlash chorasini ko‘rish, tutash hududlarda 
himoya o‘rmonzorlarini barpo qilish, tabiiy va 
zamonaviy texnologiyalar asosida baliqlantirish 
choralarini ko‘rish, daraxt hamda butalarni 
kesish, muhofaza zonalarini turli chiqindilar 
bilan ifloslantirish, noqonuniy baliq ovlash kabi 
holatlarga chek qo‘yish, hududni obodonlashtirish 
kabi masalalar yuzasidan mas’ullarga tegishli 
tavsiya va ko‘rsatmalar berildi.

“Xalq so‘zi”.

Senat qo‘mitalarida 

YALPI MAJLISGA KIRITILISHI KUTILAYOTGAN  MASALALARNING DASTLABKI MUHOKAMASI
Parlament yuqori palatasining 

bir qator qo‘mitalari yig‘ilishlari 
bo‘lib o‘tdi. Ularda Oliy Majlis 
Senatining navbatdagi yalpi majlisi 
muhokamasiga kiritilishi kutilayotgan 
masalalar dastlabki tarzda ko‘rib 
chiqildi.

GLOBAL FORUMGA HOZIRLIK QANDAY KETYAPTI?

Unda tashkiliy qo‘mita, Barqaror 
rivojlanish maqsadlari (BRM)ni nazorat 
qilish bo‘yicha parlament komissiyasi 
a’zolari, senatorlar, deputatlar, vazirlik 
hamda idoralar rahbarlari, nodavlat 
notijorat tashkilotlari vakillari qatnashdi.

Yig‘ilishni Oliy Majlis Senati Raisi 
Tanzila Norboyeva olib bordi.

Ma’lumki, mamlakatimizda BRMga 
erishish borasida ulkan islohotlar 
amalga oshirilmoqda, xalqaro 

maydonda ilg‘or tashabbuslar ilgari 
surilyapti. Natijada O‘zbekiston bu 
borada dunyoga namuna sifatida 
ko‘rsatilayotir.

Mazkur yo‘nalishdagi ishlarni davom 
ettirish maqsadida joriy yilning noyabr 
oyida O‘zbekistonda ilk marotaba 
Barqaror rivojlanish maqsadlari oyligi 
tashkil etildi. Ushbu oylik 30-noyabr 
kuni Barqaror rivojlanish maqsadlariga 
erishishda parlament-lararo hamkorlik 

bo‘yicha II global forum bilan o‘z 
yakuniga yetadi.

Nufuzli anjumanda yuzga yaqin 
xorijiy parlamentlar rahbarlari, xalqaro 
tashkilot vakillari, chet ellik ekspertlar 
hamda ommaviy axborot vositalari 
xodimlari qatnashishi kutilmoqda.

Yig‘ilish davomida II global forumga 
tayyorgarlik ishlarining borishi, 
tadbirni o‘tkazish bilan bog‘liq tashkiliy 
masalalar, anjuman kun tartibi, 
uning mazmuni xorijiy mamlakatlar 
delegatsiyalari bilan ikki tomonlama 
uchrashuvlarni o‘tkazish masalalari 
muhokama qilindi. Ayni chog‘da ushbu 
anjumanni yuqori saviyada tashkil 

etishga mas’ul vazirlik va idoralarning 
o‘zaro hamkorligi belgilab olindi.

Shuningdek, majlisda forum 
yakuni bo‘yicha qabul qilinadigan 
Toshkent kommyunikesi hamda BMT 
Bosh Assambleyasining “Barqaror 
rivojlanish maqsadlariga erishishda 
fuqarolik jamiyati ishtirokini kengaytirish 
to‘g‘risidagi”gi rezolyutsiyasi loyihasini 
puxta va mukammal tayyorlash, 
ushbu hujjatlar loyihalari yuzasidan 
barcha davlat organi, nodavlat notijorat 
tashkilotlari, ommaviy axborot vositalari 
hamda xorijiy ekspertlar fikrlarini 
umumlashtirish vazifalari ko‘rib chiqildi.

“Xalq so‘zi”.

FAOL DAVLAT ORGANLARI 
XIZMATCHILARI RAG‘BATLANTIRILDI

Ta’kidlash joizki, davlat boshqaruvi va 
davlat fuqarolik xizmati samaradorligini 
oshirish, bu borada ilg‘or chet el tajribasini 
o‘rganish hamda joriy qilish maqsadida 
Birlashgan Arab Amirliklari hukumati 
bilan hamkorlik dasturi olib borilmoqda. 
2022-yil 11-aprelda Davlat boshqaruvi 
samaradorligini oshirish to‘g‘risida 
anglashuv memorandumi imzolangan. 

Anjumanni kirish so‘zi bilan ochgan 
O‘zbekiston Respublikasi Bosh vaziri Abdulla 
Aripov tadbirda Birlashgan Arab Amirliklari 
Hukumat ishlari bo‘yicha vaziri Muhammad 
bin Abdulloh al-Gargaviy janoblari va boshqa 
hukumat vakillari qatnashayotganini qayd 
etdi. BAA O‘zbekistonning Ko‘rfazdagi eng 
muhim sheriklaridan biri. O‘tgan qisqa vaqt 
ichida O‘zbekiston Respublikasi Prezidenti 
Shavkat Mirziyoyev va BAA Prezidenti 
Muhammad bin Zoid Ol Nahayonning siyosiy 
irodasi bilan ikki tomonlama munosabatlar 
keng qamrovli hamkorlik darajasiga 
ko‘tarildi. 

BAA Hukumat ishlari bo‘yicha vaziri 
Muhammad bin Abdulloh al-Gargaviy o‘z 
so‘zida mamlakatlarimiz o‘rtasidagi aloqalar 
rivojlanib borayotganini e’tirof etdi. 

Darhaqiqat, davlat boshqaruvi va davlat 
fuqarolik xizmati samaradorligini oshirish 
sohasida BAAning rivojlanish tajribasi 
asosida “O‘zbekiston davlat organlari 
faoliyati samaradorligini baholash” dasturi 
ishlab chiqildi. O‘zbekiston Respublikasi 
Prezidenti huzuridagi Davlat xizmatini 
rivojlantirish agentligi mas’ul xodimi Sevara 
Zokirovaning aytishicha, loyiha Prezident 
huzuridagi Strategik islohotlar agentligi 
va Davlat xizmatini rivojlantirish agentligi 
tomonidan BAA Bosh vaziri ofisi bilan 
hamkorlikda amalga oshirildi. 

Dastur mamlakatda davlat boshqaruvi 
hamda davlat xizmati samaradorligini 
baholashga yo‘naltirilgan bo‘lib, 
mamlakatning milliy rivojlanish dasturi, 
sohaviy strategiyalarning ijrosini 
ta’minlashda yuqori ko‘rsatkichlarni 
qayd etgan davlat organlari va davlat 
xizmatchilarini munosib rag‘batlantirish 
maqsadida amalga oshirilmoqda. 

Dasturda joriy yilning avgust oyida 17 ta 
vazirlik hamda ularning 70 nafardan ortiq 

Xotin-qizlarni qo‘llab-quvvatlash:

ILG‘OR TAJRIBALAR ALMASHISHDA QULAY PLATFORMA

Forum

Samarqand shahrida “Xotin-qizlarni qo‘llab-quvvatlash bo‘yicha 
O‘zbekiston va Islom hamkorlik tashkiloti (IHT)ga a’zo mamlakatlar 
tajribasi” mavzuida xalqaro forum bo‘lib o‘tmoqda. 

Ayni yo‘nalishdagi hamkorlikni 
yanada rivojlantirish hamda o‘zaro 
tajriba almashishga qaratilgan 
ushbu forumda yigirmadan 
ortiq davlatlardan qirqqa yaqin 
xorijiy ekspertlar, BMTning 
O‘zbekistondagi vakolatxonasi 
hamda tuzilmalari, IHTga a’zo 
davlatlarning oila va xotin-qizlar 
masalalari bo‘yicha shug‘ullanuvchi 
mas’ul organlari rahbarlari, fuqarolik 
jamiyati institutlari hamda xalqaro 
tashkilotlar vakillari qatnashyapti. 

Tantanali ochilish marosimida Oliy 
Majlis Senati Raisi, Xotin-qizlarning 
jamiyatdagi rolini oshirish, gender 
tenglik va oila masalalari bo‘yicha 
respublika komissiyasi Raisi Tanzila 
Norboyevaning videomurojaati 
tinglandi.

Shuningdek, Islom hamkorlik 
tashkiloti bosh kotibining gumanitar, 
madaniy va ijtimoiy masalalar 
bo‘yicha o‘rinbosari, doktor Tarik 
Ali Baxit, O‘zbekiston Respublikasi 
Bosh vaziri o‘rinbosari Zulayho 
Mahkamova hamda Oila va xotin-
qizlar qo‘mitasi raisi Ozoda 
Parpiboyeva so‘zga chiqdi.

Qayd etilganidek, keyingi yillarda 
mamlakatimizda xotin-qizlarning 
huquq hamda manfaatlarini 
ta’minlash, oila institutini har 

tomonlama mustahkamlash bo‘yicha 
amalga oshirilayotgan islohotlar 
va ularning amaliy natijalari dunyo 
hamjamiyati tomonidan e’tirof 
qilinmoqda. Xorijiy davlatlar bilan 
o‘zaro manfaatli aloqalarimiz yanada 
kengayib, mamlakatimizning dunyo 

miqyosidagi ijobiy imiji shakllandi.
Yuzma-yuz muloqotlarda IHTga 

a’zo mamlakatlarda oila institutini 
mustahkamlash, iqtisodiy, siyosiy va 
ijtimoiy hayotning barcha jabhasida 
xotin-qizlar faolligini oshirish 
bo‘yicha takliflar ishlab chiqish, 
gender siyosatining turli sohalarida 
o‘zaro manfaatli hamkorlikning 
istiqbolli yo‘nalishlarini belgilash 
kabi masalalarga e’tibor qaratildi. 
Shu’ba majlislarida shu kabi dolzarb 
mavzularda ma’ruzalar tinglandi. 

O‘z navbatida, IHTga a’zo 
davlatlarning barqaror rivojlanishida 
xotin-qizlarning rolini oshirishga 
qaratilgan yangi tashabbus hamda 
takliflar ilgari surildi. Istiqbolli loyiha 
va dasturlarni tayyorlashga xizmat 
qiluvchi aniq taklif hamda tavsiyalar 
ishlab chiqildi.

Forum bugun ham davom etib, 
ishtirokchilar Samarqand shahridagi 
tarixiy obidalar, shuningdek, 
diqqatga sazovor joylarga tashrif 
buyuradi.

Kautar KREYKO,
Jazoir Milliy birdamlik oila va ayollar ishlari vaziri:

— Forumda o‘zaro tajriba almashish maqsadida 
Jazoirda ayollar huquqlarini ta’minlash bo‘yicha amalga 
oshirilayotgan ishlar haqida ma’lumot berdim. Jazoirning bu 
boradagi tajribalari O‘zbekiston bilan o‘xshash. 2020-yildan 
boshlab mamlakatimizda ayollarning huquqlarini kuchli 
himoya qilish Konstitutsiyamizda belgilab qo‘yildi. 
Yurtimizda qaysi sohada bo‘lishidan qat’i nazar, ayollar 
hamda erkaklar uchun mehnat faoliyati olib borishda bir xil 
sharoit yaratilgan. 

Bu borada O‘zbekiston tajribasini katta qiziqish bilan 
o‘rgandim. Shunga amin bo‘ldimki, so‘nggi yillarda 
yurtingizda ushbu yo‘nalishda amalga oshirilayotgan 
ishlar salmog‘i keng. Xotin-qizlar huquq va manfaatlari 
qonunlar bilan mustahkamlab qo‘yilishi bo‘yicha o‘xshash 
tomonlarimiz ko‘p ekan. Umuman olganda, forum IHTga 
a’zo davlatlar uchun birdek manfaatli. Tadbirning aynan 
O‘zbekistonda o‘tkazilayotgani esa mazkur sohadagi 
yutuqlaringizning xalqaro miqyosdagi yuksak e’tirofi hamdir. 

So‘z — tadbir ishtirokchilariga
Maya MURSIY,
Misr Arab Respublikasi Ayollar milliy uyushmasi 
prezidenti:
— Birinchi marta Markaziy Osiyo, xususan, 

O‘zbekistonda bo‘lib turibman. Xotin-qizlarni qo‘llab-
quvvatlash bo‘yicha o‘zaro tajribalarni aynan tarixiy shahar 
— Samarqandda o‘rtoqlashayotganimizdan mamnunman. 

Forum barchamiz uchun samarali bo‘lmoqda. Boisi 
ayollarga munosib yashash, mehnat qilish sharoitlarini 
yaratish, huquq hamda manfaatlarini himoyalash bo‘yicha 
o‘zaro fikr almashishda ushbu anjuman qulay platformadir. 

Anjumanda “Ayollar yetakchiligi va qarorlar qabul 
qilishdagi o‘rni — barqaror tinchlik va taraqqiyot kaliti” 
mavzuida ma’ruza qildim. Ayni yo‘nalishda mamlakatimiz 
tajribasi xususida so‘z yuritdim. 

Shu ma’noda, mazkur forum tashkilotning IHTga a’zo 
davlatlarda tizimni yanada takomillashtirish borasida olib 
borayotgan sa’y-harakatlarini sifat jihatdan yangi bosqichga 
ko‘taradi. 

Abdulaziz YO‘LDOSHEV
(“Xalq so‘zi”).

xodimlari sakkizta nominatsiya bo‘yicha 
ishtirok etdi. Taqdim qilingan anketalarni 
dasturga muvofiq baholash maqsadida 
BAAdan 36 nafar malakali mutaxassis jalb 
etildi. Baholashda strategik maqsadlarni 
amalga oshirish, qadriyatlar, resurslarni 
yaratish imkoniyatlari inobatga olindi. 

Yakuniy natijalarga ko‘ra, “Namunali 
vazirlik” nominatsiyasida Adliya vazirligi 
1-o‘rinni, Qishloq xo‘jaligi vazirligi 2-o‘rin, 
Raqamli texnologiyalar vazirligi 3-o‘rinni 
egalladi. 

“Strategik maqsadlarni amalga oshirish” 
yo‘nalishida Sog‘liqni saqlash vazirligi 
1-o‘rin, Raqamli texnologiyalar vazirligi 
2-o‘rin, Oliy ta’lim, fan va innovatsiyalar 
vazirligi 3-o‘rinni qo‘lga kiritdi. 

Shuningdek, “Funksiya, xizmat 
va innovatsiyalarni amalga oshirish” 
nominatsiyasida Adliya vazirligi 1-o‘rin, 
Qishloq xo‘jaligi vazirligi 2-o‘rin, Oliy ta’lim, 
fan va innovatsiyalar vazirligi 3-o‘rin bo‘ldi. 

“Integratsiyalashgan mexanizmlar 
sohasidagi namunali vazirlik” 
nominatsiyasida Adliya vazirligi 1-o‘ringa, 
Qishloq xo‘jaligi vazirligi 2-o‘rin, Madaniyat 
vazirligi 3-o‘ringa loyiq, deb topildi. 

Bundan tashqari, “Eng yaxshi tashabbus”, 
“Eng yaxshi loyiha” nominatsiyalari g‘oliblari 
ham aniqlandi. “Qishloq xo‘jaligi xoldinglarini 
tashkil etishni qo‘llab-quvvatlash orqali 
aholi bandligi va daromadlarini oshirish” 
loyihasi bilan qishloq xo‘jaligi vazirining 
birinchi o‘rinbosari Azimjon Nazarov, “Amu 
— Buxoro irrigatsiya tizimini qayta tiklash” 
loyihasi bilan suv xo‘jaligi vaziri Shavkat 
Hamroyev, “Bir million o‘zbek dasturchilari” 
loyihasi bilan raqamli texnologiyalar vaziri 
o‘rinbosari Rustam Karimjonov g‘oliblikni 
qo‘lga kiritdi. 

Tadbirda individual nominatsiyalar 
g‘olib hamda sovrindorlari ham aniqlandi. 
Bunda namunali vazir o‘rinbosari, namunali 
boshqaruv xodimi, murojaatlar bilan ishlash 
va xizmat ko‘rsatish bo‘yicha namunali 
xodim, namunali ixtisoslashgan xodim, 
namunali hududiy boshqarma xodimi 
aniqlandi. 

G‘oliblarga hamkorlarning diplom hamda 
esdalik sovg‘alari topshirildi.

“Xalq so‘zi”.

Tadbir

Poytaxtimizda hukumat a’zolari, vazirlik va idoralar rahbar hamda mas’ullari, 
davlat fuqarolik xizmatchilari, jurnalistlar ishtirokida “O‘zbekiston davlat organlari 
faoliyati samaradorligini baholash” dasturi sovrindorlarini taqdirlash marosimi bo‘lib 
o‘tdi. 

Oliy Majlis Senatida

Oliy Majlis Senatida Barqaror rivojlanish maqsadlariga erishishda 
parlamentlararo global hamkorlik bo‘yicha II global forumning tashkiliy 
qo‘mitasi yig‘ilishi bo‘lib o‘tdi.

— Sharofiddin Hakimovich, 
bilamizki “2024-yil uchun 
O‘zbekiston Respublikasining 
Davlat budjeti to‘g‘risida”gi 
qonun loyihasi quyi palataga 
taqdim etilgach, uni takomilga 
yetkazish borasida muayyan 
ishlar amalga oshirildi. Keling, 
dastlab qonun loyihasining 
mazmun-mohiyati to‘g‘risida 
qisqacha ma’lumot bersangiz.

— Davlat budjeti mamlakat ravnaqi 
xizmatiga kamarbasta bosh moliyaviy 
hujjat bo‘lib, 2020-yildan qonun 
ko‘rinishida qabul qilina boshladi. 
Oliy Majlis Qonunchilik palatasi 
tartib va taomillariga ko‘ra, ushbu 
hujjat joriy yilning 8-noyabr kuni quyi 
palata yig‘ilishida birinchi o‘qishda 
muhokamadan o‘tkazilgan hamda 
deputatlar tomonidan konseptual 
jihatdan ma’qullangan edi. 

Aynan konsepsiyada Davlat budjeti 
to‘g‘risidagi qonunning mazmun-
mohiyati ochib beriladi. Shu nuqtayi 
nazardan aytadigan bo‘lsak, qonun 
loyihasi, eng avvalo, yangi tahrirdagi 
Konstitutsiyamizda belgilab berilgan 
“ijtimoiy davlat” tamoyilini inobatga 
olgan holda ishlab chiqilgan. 

Bundan tashqari, Prezidentimizning 
Davlat budjetining asosiy yo‘nalishlari 
bo‘yicha berilgan vazifalaridan kelib 
chiqqan holda budjet barqarorligini 
ta’minlash, uning daromadlarini 
ko‘paytirish, xarajatlarni aniq 
maqsadlarga yo‘naltirish, mavjud 
zaxira va imkoniyatlardan keng 
foydalanish, budjet intizomini 
kuchaytirish hamda ijtimoiy sohalarni 
rivojlantirish masalalari budjetni 
shakllantirishda bosh mezon qilib 
olinganligini ko‘rishimiz mumkin.

2024-yil uchun Davlat budjetining 
mazmun-mohiyati to‘g‘risida 
to‘xtaladigan bo‘lsak, qonun 
loyihasi, eng avvalo, inson kapitali 
rivojlanishiga doir xarajatlar 
ustuvorligini ta’minlashga qaratilganini 
e’tirof etish lozim. Shu o‘rinda ijtimoiy 
himoyaning manzilliligini kuchaytirish, 
sog‘liqni saqlash va ta’lim sohasini 
yanada rivojlantirish hamda ularning 
infrastrukturasini zamon talablari 
asosida shakllantirishga oid dasturlarni 
moliyalashtirish muhim o‘rin tutadi.

Xususan, kelgusi yil inson kapitalini 
rivojlantirish uchun 105 trln. so‘mdan 
ortiq mablag‘ yo‘naltirilmoqda. 
Ushbu mablag‘lar umumiy budjet 
xarajatlarining 33 foizini tashkil etadi. 
Shundan maktablarni qurish va 
rekonstruksiya qilish uchun 4,1 trln., 
oliygohlar uchun 3,9 trln., ta’lim krediti 
uchun 2,2 trln. so‘m, sog‘liqni saqlash 
sohasida dori vositalari, tibbiyot 
buyumlari, vaksina va bakpreparatlar 
uchun joriy va davlat dasturlarida 
nazarda tutilgan xarajatlar bilan 
birgalikda 4 trln. so‘mga yaqin mablag‘ 
ajratish ko‘zda tutilgan. Bundan 
tashqari, Tibbiyotni rivojlantirish 
davlat maqsadli jamg‘armasiga 
530 mlrd. so‘m mablag‘ yo‘naltirish 
rejalashtirilgan. 

Davlat budjetining yana bir o‘ziga 
xos jihati shundaki, 2024-yildan 
boshlab, aholining budjet mablag‘larini 
taqsimlash jarayonidagi faol ishtirokini 
yanada kengaytirish maqsadida 
“Mahalla budjeti” loyihasini ishga 
tushirish ko‘zda tutilmoqda. Mazkur 
maqsad uchun 426 mlrd. so‘m mablag‘ 
ajratilib, bunda mol-mulk va yer solig‘i 
bo‘yicha undirilgan mablag‘larning 10 
foizi mahallalarga yo‘naltiriladi. Bu 
mablag‘lar mahallada aholining og‘irini 
yengil qiladigan loyihalarga sarflanadi.

Bular hali hammasi emas. Bunda 
faqat 2024-yil uchun Davlat budjetining 
ijtimoiy yo‘naltirilganligini keltirdim, 
xolos. Bundan tashqari, boshqa 
sohalar rivoji bo‘yicha ham dolzarb 
loyiha va dasturlarni moliyalashtirish 
masalalari bosh moliyaviy hujjatda aks 
ettirilgan. Xususan, mintaqamizda suv 
muammosi kun sayin dolzarb bo‘lib 
borayotganini hisobga olib, irrigatsiya 

t a r m o q l a r i n i 
r e k o n s t r u k s i y a 
qilish, ta’mirlash, 
sug‘orish kanallarini 
betonlashga 1,7 
trln. so‘m mablag‘ 
ajratish nazarda 
tutilmoqda. Bunday 
misollarni ko‘plab 
keltirish mumkin.

— Qonun 
loyihasini ikkinchi 
o‘qishga tayyorlash 
jarayoni qanday 
kechdi? Shu haqda 
ham o‘z fikrlaringizni 
bildirib o‘tsangiz.

— Bu yilgi 
Davlat budjeti qonuni loyihasining 
muhokamasi oldingi yillardagidan 
tubdan farq qiladi. Eng avvalo, shuni 
e’tirof etish kerakki, qonun loyihasi 
Qonunchilik palatasiga oldingi 
yillardagiga nisbatan ertaroq taqdim 
etildi. Bu esa qo‘mita tomonidan 
o‘tkazilgan yig‘ilishlarda qonun 
loyihasini mazmunli muhokama qilish 
imkonini berdi. Fraksiyalarda ham 
deputatlar loyihani shoshilmasdan, 
batafsil ko‘rib chiqishdi. 

Qonun loyihasining birinchi va 
ikkinchi o‘qish oralig‘ida bo‘lib o‘tgan 
yig‘ilishlarda deputatlar tomonidan 
100 dan ortiq savollar berildi. Ularning 
birortasi ham javobsiz qolgani yo‘q. 
Hukumat tomonidan belgilangan 
ishchi guruhi, tegishli vazirlik va 
idoralar tomonidan savollarga 
batafsil javoblar olindi. Bu, albatta, 
vazirlik va idoralarning Davlat budjeti 
muhokamalariga katta mas’uliyat bilan 
yondashganligini ko‘rsatadi. 

Qonun loyihasini ikkinchi o‘qishga 
tayyorlash davomida Budjet va 
iqtisodiy islohotlar qo‘mitasi maxsus 
ishchi guruhi bilan birgalikda budjet 
mablag‘larini rejalashtirish, ulardan 
foydalanish natijadorligini oshirish 
hamda budjetlararo munosabatlarni 
takomillashtirishga oid deputatlar 
tomonidan bildirilgan takliflar bo‘yicha 
tegishli vazirlik va idoralar bilan 
alohida muhokamalar o‘tkazdi. Har bir 
birinchi darajali budjet taqsimlovchilar, 
shu jumladan, sog‘liqni saqlash, ta’lim, 
qishloq xo‘jaligi, suv xo‘jaligi, madaniyat 
va boshqa sohalar bo‘yicha tegishli 
vazirlik va idoralarning mas’ullari 
ishtirokida budjet parametrlari tahlil 
qilindi. Har bir deputatning bergan 
savollari yoki ko‘targan masalalariga 
oydinlik kiritildi.

Budjet kodeksiga ko‘ra, Davlat 
budjeti to‘g‘risidagi qonun loyihasi 
parlamentga kiritilishidan oldin 
loyiha bo‘yicha Hisob palatasining 
xulosasi olinadi. Muhokama 
jarayonida ushbu xulosa bo‘yicha 
ham deputatlar tomonidan bir qancha 
fikr va mulohazalar bildirildi. Ulardan 
yetarlicha asoslantirilgan takliflarni 
Soliq va Budjet kodekslarida aks 
ettirish masalasini alohida ko‘rib 
chiqishga kelishib olindi. 

— Budjet to‘g‘risidagi qonun 
loyihasi muhokamalarida depu-
tatlar qaysi masalalarga ko‘proq 
e’tibor qaratishdi? 

— Eng avvalo, shuni e’tirof etish 
kerakki, deputatlarimizning Davlat 
budjeti muhokamasiga bo‘lgan 
yondashuvi takomiliga yetib bormoqda. 
Oldingi yillar muhokamalarida xalq 
vakillari ko‘proq xarajatlar bilan bog‘liq 
ayrim soha va yo‘nalishlarga ajratilgan 
mablag‘lar bo‘yicha qiziqish bildirar 
edilar. 

Bu safar budjet daromadlarining 
shakllanishi bilan bog‘liq omillar, 
soliq stavkalarining qulay tadbirkorlik 
muhitini saqlashga ta’siri, qo‘shilgan 
qiymat solig‘i zanjirini tiklashga 
qaratilgan choralar hamda ayrim 
soliq imtiyozlarini bekor qilish 
orqali iqtisodiyotda raqobat muhitini 
shakllantirish va tadbirkorlar uchun 
bozorlarda teng sharoitlar yaratish kabi 
masalalarga ahamiyat qaratayotganligi 
e’tiborga molik.

Qonun loyihasining konsepsiyasi 
muhokamasida (birinchi o‘qishda) 
deputatlar Hukumat vakillari oldiga 
bir qator savollar qo‘ygan edilar. 
Xususan, og‘ir ijtimoiy vaziyatga 
tushib qolgan fuqarolarimizga 
shu jumladan, nogironligi bo‘lgan 
shaxslarga uy-joy sotib olishda 
ajratilayotgan subsidiyalardan 
samarali foydalanish, ta’lim sohasida 
o‘qituvchi va tarbiyachilarning 
mehnatini munosib taqdirlash bo‘yicha 
yangi mexanizmlar ishlab chiqish, 
fuqarolar foydasiga kompensatsiya 
to‘lovlarini amalga oshirishda sud 
qarorlari ijrosining to‘liq ta’minlanishi, 
avtomobil yo‘llaridan foydalanish 

tartibini takomillashtirish, ya’ni yo‘l 
yig‘imlari miqdorini belgilashda 
og‘irlikka qarab differensiatsiya qilish, 
sog‘liqni saqlash sohasida diagnostika 
va skrining o‘tkazish xarajatlarini qayta 
ko‘rib chiqish kabi masalalar loyihani 
ikkinchi o‘qishga tayyorlash davomida 
batafsil o‘rganildi. 

Muhokamalarda deputatlar 
daromadlarni oshirish, soliq bazasini 
kengaytirishga qaratilgan choralar 
hamda kelgusi yilda ko‘zda tutilgan 
budjet mablag‘laridan foydalanishda 
samaradorlik va natijadorlikni oshirish 
yuzasidan ham taklif va tavsiyalar 
berishdi. Misol uchun, deyarli barcha 
fraksiyalarda deputatlarimiz “yashirin 
iqtisodiyot”ni qisqartirish bo‘yicha 
ko‘rilishi lozim bo‘lgan chora va 
tadbirlar haqida o‘z fikrlarini bildirishdi. 
O‘rinli e’tirozlar ham bo‘ldi. Ushbu 
masalaning o‘ta dolzarbligini hisobga 
olib, Fiskal strategiyani yangilash, 
ayrim asosli takliflarni esa Budjet 
kodeksi va Soliq kodeksiga tegishli 
o‘zgartishlar kiritish jarayonida 
o‘rganib chiqilishiga kelishib olindi. 

— Qonunchilik palatasining 
kuni kecha bo‘lib o‘tgan majlisida 

qonun loyihasi munozaralarida 
deputatlar tomonidan o‘rtaga 
tashlangan savollar nechog‘li 
dolzarb ahamiyatga ega? Bu 
haqda batafsil to‘xtalib o‘tsangiz.

— Darhaqiqat, majlisda qonun 
loyihasining ikkinchi o‘qishdagi 
muhokamasi qizg‘in kechdi. Deputatlar 
tomonidan ko‘tarilgan masalalar 
yuzasidan atroflicha tushuntirishlar 
berildi. Yaxshi ma’noda, tortishuvlar 
ham bo‘ldi. Xususan, O‘zLiDeP 
fraksiyasi a’zosi Doniyor G‘aniyevning 
davlat maqsadli jamg‘armalariga 
rejalashtirilgan xarajatlar tarkibi va 
miqdoriga oid savolini o‘rinli, deb 
aytish mumkin. Deputat Xorijda 
mehnat faoliyatini amalga oshiruvchi 
shaxslarni qo‘llab-quvvatlash hamda 
ularning huquq va manfaatlarini 
himoya qilish jamg‘armasi xarajatlari 
tarkibida xarajatlar yildan-yilga 
kamayib borayotganini misollar orqali 
qayd etdi. 

Masalan, xorijda mehnat faoliyatini 
amalga oshirish davrida mehnat 
va boshqa huquqlari buzilgan, 
murakkab moliyaviy ahvolga tushib 
qolgan fuqarolarni huquqiy va ijtimoiy 
himoya qilish hamda ularga moddiy 
yordam ko‘rsatish mablag‘lari bu 
yilgi 10 mlrd. so‘mdan kelgusi yil 
uchun 2,5 mlrd. so‘mga tushirilgan, 
ya’ni 4 baravar qisqargan. Hukumat 
vakillari ushbu savolga atroflicha 
javob berishdi. Qolaversa, bu masala 
qo‘mita, fraksiyalar yig‘ilishlarida 
ham mufassal ko‘rib chiqilib, tahlil 
qilingan. Aytish kerakki, Davlat 
budjeti ijrosining 9 oylik yakunlari 
tahlilidan kelib chiqib, davlat maqsadli 

jamg‘armalariga kelgusi yil uchun 
mablag‘lar rejalashtirilgan. Masalan, 
joriy yilda mehnat migratsiyasi bilan 
bog‘liq ayrim xarajatlarga 6 mlrd. so‘m 
rejalashtirilgan bo‘lsa, 2024-yilda 5 
mlrd. so‘m ko‘zda tutilyapti. Buning 
asosiy sababi, joriy yilning 9 oylik 
yakuni bo‘yicha 2,5 mlrd. so‘m 
ishlatilgan, xolos. Agarda kelgusida 
bunday xarajatlar uchun mablag‘ talab 
etilsa, qo‘shimcha moliyalashtirish 
manbalari topib berilishi ma’lum qilindi. 

Yana bir e’tibor qaratiladigan 
savol — 2024-yil budjet loyihasida 
xususiy sektorda ishlovchi ayollarning 
homiladorlik nafaqa pulini budjet 
mablag‘lari hisobidan to‘lash bilan 
bog‘liq xarajatlar uchun 100 mlrd. 
so‘m ko‘zda tutilgani bilan bog‘liq 
bo‘ldi. Deputat Muborak Ahmedova 
2023-yildagiga nisbatan 3 barobar 
kam mablag‘ rejalashtirilayotgani 
sababi bilan qiziqdi. 

Aytish o‘rinli, bu masala, haqiqatan 
ham, dolzarb. Chunki so‘nggi yillarda 
mamlakatimizda onalik va bolalikni 
muhofaza qilish borasida muayyan 
ishlar amalga oshirilmoqda. Shu 
jumladan, xususiy sektorda ishlovchi 

ayollarni har tomonlama qo‘llab-
quvvatlash maqsadida ularga 2022-
yil 1-sentyabrdan homiladorlik nafaqa 
pulini to‘lab berish tizimi yo‘lga 
qo‘yilgan. Bu nafaqa inson omilisiz, 
ya’ni proaktiv usulda tayinlanadi 
hamda Iqtisodiyot va moliya vazirligi 
huzuridagi Ijtimoiy himoya yagona 
reyestri axborot tizimi orqali amalga 
oshiriladi. 

Davlat budjeti ijrosining 9 oylik 
natijalariga ko‘ra, bu masalada 12 
ming nafar ayoldan murojaatlar kelib 
tushgan va bunga 24,6 mlrd. so‘m 
sarflangan. Yil yakuniga qadar esa 
19 ming nafar ayolga 40 mlrd. so‘m 
mablag‘ sarflanishi prognoz qilinyapti. 
Shulardan kelib chiqib, ushbu 
maqsadlarga 2024-yil uchun joriy 
yilda kutilayotganidan 2 baravardan 
ko‘proq, ya’ni 100 mlrd. so‘m mablag‘ 
rejalashtirilgan. Qolaversa, ushbu 
mablag‘lar o‘zlashtirilgan taqdirda, 
yana murojaatlar bo‘ladigan bo‘lsa, 
qo‘shimcha mablag‘ ajratilishi ko‘zda 
tutiladi. Zero, bu mamlakatimizda 
ayollarga e’tibor davlatimiz siyosati 
darajasiga ko‘tarilganini namoyon 
etadi. 

Bo‘lib o‘tgan yalpi majlisda 
ko‘plab munozarali savollar 
orasida O‘zbekiston Respublikasi 
konsolidatsiyalashgan budjeti 
taqchilligining cheklangan miqdori 
yalpi ichki mahsulotning 4 foizi 
miqdorida belgilanayotganini keltirish 
o‘rinli. Deputat O‘ktam Islomov 
ushbu chegarani tegishli qonun 
bilan 2023-yildan boshlab 3 foizdan 
oshmasligi belgilanganini qayd etib, 
keyingi yillarda bu ko‘rsatkich qanday 
bo‘lishi ehtimolini o‘rtaga tashladi. 

Haqiqatan ham, 
konsolidatsiyalashgan budjet 
taqchilligining cheklangan miqdori 
2023-yil uchun yalpi ichki mahsulotning 
3 foizini tashkil etishi o‘tgan yili 
qabul qilingan qonunda belgilangan 
edi. Lekin shu o‘tgan davrda katta 
geosiyosiy hamda geoiqtisodiy 
o‘zgarishlar ro‘y berganligi va ularning 
milliy iqtisodiyotimizga ta’siri to‘g‘risida 
yuqorida aytib o‘tildi. Davlat budjetining 
daromadlari iqtisodiyotimizning o‘sish 
ko‘rsatkichlari bilan bevosita bog‘liq. 

Iqtisodiyotimizga esa tashqi 
omillarning ta’siri borgan sari 
kuchaymoqda va bu tabiiy hol. 
Chunki biz ochiq bozor iqtisodiyoti 
sari odimlayapmiz. O‘tish davrida 
hattoki, tez sur’atlarda rivojlanayotgan 
mamlakatlarda ham taqchillik 3, 4 
ayrim hollarda 5 foizga yetayotganligini 
ko‘rishimiz mumkin. Bundan 
tashqari, iqtisodiyotda islohotlarni 
davom ettirish, aholi daromadlari, 
ishlab chiqarish sur’atlarini oshirish 
va boshqa ijtimoiy-iqtisodiy 
maqsadlardan kelib chiqib, taqchillik 
biroz balandroq ushlanayotganligi 
Iqtisodiyot va moliya vazirligi 

tomonidan yetarlicha asoslab berildi. 
Shuningdek, fiskal rag‘batlantirish 
siyosati yuritilayotganligi ham ma’lum 
darajada budjet taqchilligiga o‘z 
ta’sirini ko‘rsatadi. 

Budjet bo‘yicha Prezidentimiz 
raisligida o‘tkazilgan videoselektorda 
ham moliyaviy intizomni kuchaytirish 
hamda budjet taqchilligining oldini olish 
masalalariga jiddiy e’tibor qaratildi. 
2025-yilda ushbu ko‘rsatkichni 3 foizga 
tushirish va keyingi yillarda 3 foizdan 
oshirmaslik bo‘yicha aniq ko‘rsatmalar 
berildi. 

— Shu o‘rinda deputatlar 
tashabbusi bilan qonun loyihasiga 
kiritilgan o‘zgartishlarga ham 
oydinlik kiritsangiz.

— Deputatlarimizning ayrim 
asoslantirilgan takliflari qabul qilinib, 
qonun loyihasiga tegishli o‘zgartirishlar 
kiritildi. Ulardan ayrimlariga 
e’tiboringizni qaratmoqchiman. 

Qonun loyihasining birinchi 
o‘qishida deputatlar tomonidan yuk 
ko‘tarish quvvati 10 tonnadan ortiq 
mashinalar uchun bir xil miqdorda 
emas, balki yuk ko‘tarish quvvatining 
og‘irligidan kelib chiqib, yig‘imning 
tabaqalashtirilgan stavkalarini joriy 
etish taklif qilingan edi.

Ushbu taklif atroflicha o‘rganilib, yuk 
ko‘tarish quvvati 10 tonnadan yuqori 
bo‘lgan avtotransport vositalari uchun 
yuk ko‘tarish quvvati 10 tonnadan 25 
tonnagacha bo‘lganda 5 bazaviy, 25 
tonnadan 35 tonnagacha bo‘lganda 8 
bazaviy, 35 tonnadan yuqori bo‘lganda 
10 bazaviy hisoblash miqdorida yig‘im 
undirilishi belgilandi.

Shuningdek, deputatlar tomonidan 
tarkibida shakar mavjud bo‘lgan 
energetik ichimliklarga 1 litr uchun 
5 000 so‘m miqdorida aksiz solig‘i 
joriy etilishi taklif qilingan edi. Aksiz 
solig‘ining mahsulot narxiga va 
tadbirkorlik subyektlari faoliyatining 
moliyaviy natijalariga ta’sirini inobatga 
olgan holda energetik ichimliklarning 1 
litri uchun 2000 so‘m miqdorida aksiz 
solig‘i solinishi ko‘zda tutilmoqda. 

Muhokamalarda, shuningdek, 
deputatlarimiz sog‘liqni saqlash 
tizimi bo‘yicha ham bir qancha 
takliflar bildirgan edi. Ushbu takliflarni 
mutasaddi vazirlik va idoralar bilan 
o‘rganganimizda deputatlarimiz to‘g‘ri 
masala ko‘targanligiga amin bo‘ldik. 
Ularni hisobga olgan holda sohaga 
ajratilayotgan mablag‘lar 25,8 mlrd. 
so‘mga ko‘paytirilmoqda. Shundan 
11,8 mlrd. so‘mi aholi orasida virusli 
gepatitning “S” va “V” turlarini erta 
tashxislash va virusga qarshi maxsus 
davolash ishlarini tashkil etishga 

qaratiladi. Qolgan 14 mlrd. so‘mni esa 
40 yoshdan oshgan aholini qandli diabet 
va diabetoldi holatlari uchun maqsadli 
skrining o‘tkazishni uyushtirishga 
ajratish ko‘zda tutilmoqda.

Deputatlar yana bir muhim — 
mahallalarda sport infratuzilmasini 
rivojlantirish, sport maydonchalari 
tozaligini saqlash va atrofini 
obodonlashtirish bo‘yicha ishlarni 
tizimli yo‘lga qo‘yish masalasiga e’tibor 
qaratishgan edi. Buni qo‘mita ishchi 
guruhi bilan birgalikda o‘rganib chiqib, 
asosli, deb topdi va ushbu tadbirlar 
bo‘yicha ajratilgan mablag‘larni 54 mlrd. 
so‘mga ko‘paytirish taklif qilinmoqda. 

Xabaringiz bor, davlatimiz 
rahbarining tashabbuslari bilan 
yoshlarning kitob o‘qishga bo‘lgan 
qiziqishini oshirish, ayniqsa, talaba 
yoshlarni kutubxona resurslaridan 
keng foydalanishlariga imkoniyat 
yaratib berish bo‘yicha ishlar olib 
borilmoqda. Shu o‘rinda O‘zbekiston 
Milliy kutubxonasi — axborot-
resurs markazidan kechayu kunduz 
foydalanish bo‘yicha muammolar borligi 
deputatlar tomonidan asoslab berildi. 
Ushbu taklifni hisobga olib, o‘quvchi 
va yoshlarga kutubxonadan kechki 
vaqtda foydalanish uchun qulay sharoit 
yaratish maqsadida O‘zbekiston Milliy 
kutubxonasi — axborot-resurs markazi 
huzuridagi budjetdan tashqari Axborot-
kutubxona muassasalarini rivojlantirish 
jamg‘armasi xarajatlariga qo‘shimcha 
1,2 mlrd. so‘m mablag‘ ajratiladigan 
bo‘ldi. 

Shuningdek, deputatlar ko‘tarib 
chiqqan yana bir muhim masala o‘z 
yechimini topdi. Ya’ni hududlardagi 
chiqindixonalarni tartibga solish, aholi 
punktlarini havoni ifloslantiruvchi 
har qanday chiqindilardan tozalash 
va chiqindilar ta’sirida turli yuqumli 
kasalliklar tarqalishining oldini olish 
yuzasidan kompleks choralarni ko‘rish 
maqsadida ajratilgan mablag‘lar yetarli 
emas, deb topildi. Shuni hisobga olgan 
holda qo‘shimcha 66,4 mlrd. so‘m 
mablag‘ yo‘naltirish taklifi deputatlar 
tomonidan ma’qullandi. 

— Davlat budjeti to‘g‘risidagi 
qonun — mamlakatning asosiy 
moliyaviy hujjati. Qonundagi 
o‘zgartishlar va yangiliklar, umuman 
aytganda, uning ahamiyatini aholi 
o‘rtasida keng targ‘ib qilishda 
deputatlik korpusining o‘rni qanday 
bo‘lmoqda? 

— Albatta, bugungi kunda 
parlamentda qabul qilinayotgan 
qonunlarning mazmun-mohiyatini 
aholiga yetkazish deputatlarimiz 
faoliyatining muhim yo‘nalishlaridan 
sanaladi. Shu bois hududlarda 
bo‘lganimizda, saylovchilar bilan 
uchrashuvlarda ularni o‘ylantirayotgan 
dolzarb masalalarga e’tibor qaratgan 
holda, qonunlarni keng tushuntirib 
berishga harakat qilyapmiz. Chunki 
bugun aholining huquqiy savodxonligini 
oshirish eng muhim vazifalardan biri. 
Zero, saylovchilarimiz qonunlarni 
qanchalik ko‘p bilsa, qanchalik 
yaxshi bilsa, ularning huquqlari izchil 
ta’minlanishiga erishiladi. 

Shu nuqtayi nazardan aytganda, 
Davlat budjeti nafaqat moliyaviy, shu 
bilan birga, muhim huquqiy, siyosiy 
hujjat hamdir. Unda mamlakatimiz 
taraqqiyotining barcha ustuvor 
yo‘nalish va vazifalarini amalga 
oshirishning moliyaviy manbalari 
aks ettirilgan. Qabul qilingan budjet 
to‘g‘risidagi qonun fuqarolarning 
farovonligini yanada oshirish, ularning 
turmush tarzini yaxshilash uchun 
xizmat qiladi. Uning ma’qullanishi 
ko‘plab muhim jarayonlarni, xususan, 
mahalliy budjetlarning mas’uliyati va 
mustaqilligini oshirish, tadbirkorlikni 
rivojlantirish, ishbilarmonlik muhitini 
yaxshilash, jamoatchilik va davlat 
institutlari o‘rtasida samarali, ko‘p 
qirrali hamkorlikni yanada faollashtirish 
uchun asos bo‘ladi. 

Aytish mumkinki, Davlat budjeti 
to‘g‘risidagi qonun ochiqlik, shaffoflik 
kabi tamoyillar inobatga olingan holda 
qabul qilindi, bu bo‘yicha OAVda 
ko‘plab chiqishlar amalga oshirildi. 
Ushbu jarayonda deputatlarning, 
Hukumat a’zolarining faolligi sezilarli 
bo‘ldi. Galdagi vazifa esa qonunning 
targ‘ibotini hududlarda samarali tashkil 
etish va fuqarolarning xabardorlik 
darajasini oshirishdir.   

Albatta, bularning barchasi 
davlatning fuqarolar oldida o‘z 
zimmasiga olgan barcha ijtimoiy, 
iqtisodiy va boshqa majburiyatlari 
bajarilishiga xizmat qiladi. Pirovardida 
aholi farovonligi yanada yuksaladi, 
yashash tarzi yaxshilanadi.

Ziyoda ASHUROVA 
(“Xalq so‘zi”) suhbatlashdi. 

BOSH MOLIYAVIY HUJJAT XALQIMIZ 
FAROVONLIGIGA XIZMAT QILADI

Xalq so‘zi4
MARKAZIY OSIYO IQTISODIY 

TARAQQIYOTI KAFOLATI

Dunyo birinchiligining “B” 
guruhidan joy olgan vakillarimiz 
dastlabki turda Maliga 0:3 hisobida 
imkoniyatni boy bergandi. Ikkinchi 
turda esa Jamoliddin Rahmatullayev 
shogirdlari Kanadani 3:0 hisobida 
mag‘lubiyatga uchratishdi. 
Uchrashuvda Amirbek Saidov raqib 
darvozasiga ikki gol kiritgan bo‘lsa, 
yana bir gol raqib himoyasi Richard 
Chukvu nomiga yozildi. Uchinchi 
turda esa vakillarimiz ispaniyalik 
tengqurlari bilan 2:2 hisobida durang 
o‘ynashdi. Ushbu bahsda Behruz 
Shukrullayev va Amirbek Saidov gol 
muallifi bo‘ldi. Guruh bosqichida to‘rt 
ochko jamg‘argan futbolchilarimiz 
nimchorak finalda Angliyadan kelgan 
tengdoshlariga qarshi bellashdi. 
Mazkur uchrashuvni ko‘tarinki 
ruhda boshlagan futbolchilarimiz 
to‘rtinchi daqiqadayoq hisobni 
ochishdi. Bu safar ham hujumchimiz 
Amirbek Saidov raqib darvozasiga 
gol kiritishning uddasidan chiqdi. 
O‘yinning 34-daqiqasida raqib jamoa 
a’zosi Joel Ndala darvozabonimiz 
bilan birga-bir vaziyatdan samarali 
foydalandi. Uchrashuvning 
65-daqiqasida raqib jamoa darvozasi 
yaqinida jarima zarbasi belgilandi. Uni 
esa futbolchimiz Lazizbek Mirzayev 
zargarona amalga oshirib, jamoamizni 
oldinga olib chiqdi — 2:1. Ushbu hisob 
uchrashuv yakuniga qadar o‘zgarmay 
qoldi.

Shu tariqa O‘zbekiston terma 

Hozirgi paytda Ozarbayjon 
SPEKAga raislikni bajarmoqda. 

SPEKA iqtisodiy forumi 
har yili tashkil etiladi, unda Barqaror 
rivojlanish maqsadlariga erishishga 
ko‘maklashadigan mintaqadagi iqtisodiy 
rivojlanish va hamkorlikning alohida 
strategik masalalariga asosiy e’tibor 
qaratiladi. Forum barcha manfaatdor 
tomonlar o‘rtasida yuqori darajadagi 
siyosiy muloqot uchun platforma bo‘lib 
xizmat qiladi va SPEKA Boshqaruv 
kengashi uchun aniq tavsiyalarni ishlab 
chiqadi.

2021-yil 17 — 19-noyabr kunlari 
Toshkentda Boshqaruv kengashining 
16-yig‘ilishi gibrid formatda bo‘lib 
o‘tdi. Uning yakunlari bo‘yicha SPEKA 
masalalarining keng doirasini qamrab 
olgan o‘ndan ortiq qarorlar qabul qilindi.

Shu davrda “Pandemiyadan keyin 
“yashil” va inklyuziv iqtisodiyotni 
rivojlantirish uchun barqaror transport 
va savdo” mavzuiga bag‘ishlangan 
SPEKA iqtisodiy forumi ham bo‘lib o‘tdi. 

Iqtisodiy forum yakunlari yuzasidan 
pandemiyadan keyingi ekologik, ko‘p 
qirrali va inklyuziv iqtisodiyotni tiklash 
uchun transport, savdo va aloqa 
barqarorligini mustahkamlash bo‘yicha 
Toshkent bayonoti qabul qilindi. SPEKA 

submintaqasining iqtisodiy o‘zaro 
bog‘liqligini oshirish, uni barqaror 
transport tizimining markazi sifatida 
tashkil etish uchun sharoit yaratish, 
mintaqa ichidagi savdo tartib-qoidalarini 
yanada soddalashtirish va BRMga 

erishishni jadallashtirishga qaratilgan 
tavsiyalar ishlab chiqildi.

2022-yil 26-27-oktabr kunlari 
Toshkentda Transport va logistika 
aloqasini rivojlantirish bo‘yicha SPEKA 
ishchi guruhining 27-yig‘ilishi bo‘lib 
o‘tdi. Ishtirokchilar SPEKAga a’zo 
davlatlarning tashqi savdo, transport va 
tranzit sohasidagi xalqaro konvensiya 
hamda bitimlarga qo‘shilishi masalasini 
muhokama qildilar. Uchrashuv yakuni 

bo‘yicha Markaziy Osiyo va Janubiy 
Kavkaz mintaqasida mavjud hamda 
yangi transport yo‘laklarini rivojlantirish, 
shuningdek, Toshkent shahrida 
Transport va kommunikatsiyalarni 
rivojlantirish mintaqaviy markazini 

tashkil etish bo‘yicha kelishuvga 
erishildi.

Hozirgi vaqtda dasturda qatnashuvchi 
davlatlar SPEKA Kotibiyatini tuzish, 
shuningdek, BMTning Ko‘p sheriklik 
trast fondlari asosida SPEKA 
jamg‘armasini yaratish bo‘yicha ishlarni 
davom ettirmoqdalar.

Aytish joizki, 2023-yil aprel oyida 
Jenevada bo‘lib o‘tgan SPEKA vazirlar 
uchrashuvida Qo‘shma bayonot 

qabul qilindi, unga binoan Maqsadli 
jamg‘armani tashkil etish to‘g‘risida 
kelishuvga erishildi.

Mintaqa mamlakatlari o‘rtasidagi 
mustahkam aloqalar, ishtirokchi 
mamlakatlar xalqlarining an’analari, urf-
odat va madaniy qadriyatlari yaqinligi 
O‘zbekistonning so‘nggi yillardagi faol 
tashqi iqtisodiy siyosati bilan birgalikda 
savdo-iqtisodiy va sarmoyaviy 
hamkorlikni rivojlantirish nuqtayi 
nazaridan salmoqli natijalarni berdi.

So‘nggi yillarda O‘zbekiston va 
SPEKAga a’zo davlatlar o‘rtasidagi tovar 
ayirboshlash hajmi ikki barobarga oshib, 
9,2 milliard dollarga yetdi. O‘zbekistonda 
mintaqa hududida faoliyat yuritayotgan 
kompaniyalar bilan hamkorlikda tashkil 
etilgan korxonalarning soni 2017-yildan 
buyon besh barobarga ko‘payib, 2212 
taga yetdi.

Mintaqa mamlakatlarining savdo-
iqtisodiy salohiyati, salmoqli tabiiy 
va inson resurslari, qulay geografik 
joylashuvi hisobga olingan holda ushbu 
salohiyatni ro‘yobga chiqarishning 
ustuvor yo‘nalishlari belgilab olindi. 
Bular raqobatdosh ustunliklardan 
foydalangan holda o‘zaro savdoni 
mustahkamlash va ko‘paytirish uchun 
qulay shart-sharoitlar yaratish, mavjud 

savdo to‘siqlarini bartaraf etish, 
texnik reglamentlarni soddalashtirish, 
bojxona va chegara tartib-qoidalarini 
raqamlashtirishdan iborat. 

BMT standartlaridan foydalangan 
holda oziq-ovqat xavfsizligini ta’minlash, 
transport yo‘laklarini diversifikatsiya 
qilish va Transkaspiy transport yo‘lagi 
bo‘ylab multimodal ma’lumotlar va 
hujjatlar almashuvini raqamlashtirish 
yuzasidan “Yo‘l xaritasi”ni qabul 
qilishga qaratilgan tashabbuslarni ilgari 
surishdagi hamkorlik faollashmoqda.

Bokuda bo‘lib o‘tadigan sammitda 
ustuvor yo‘nalishlar bo‘yicha hamkorlikni 
yanada rivojlantirish, shuningdek, 
SPEKA tuzilmasi va faoliyatini 
takomillashtirish masalalari muhokama 
qilinadi.

Davlatimiz rahbarining bo‘lajak 
sammitdagi ishtiroki O‘zbekistonning 
mintaqaviy siyosati va mintaqalararo 
o‘zaro bog‘liqlikni mustahkamlash 
borasidagi sa’y-harakatlarining mantiqiy 
davomi bo‘lib, unda ilgari suriladigan 
tashabbuslar mamlakatimizning SPEKA 
doirasidagi ko‘p tomonlama, ochiq, 
amaliy va o‘zaro manfaatli sheriklikni 
izchil rivojlantirishga sodiqligini yana bir 
bor tasdiqlaydi.

“Dunyo” AA.

O‘ZBEK MILLIY TAOMLARINI TAYYORLASH BO‘YICHA 
O‘TKAZILGAN TANLOV G‘OLIBLARI TAQDIRLANDI

Ozarbayjonda o‘zbek milliy oshxonasi haftaligi o‘tkazildi.

Boku shahridagi “PLOVE” restoranida 
O‘zbekiston mustaqilligining 32 yilligi 
va Davlat bayrog‘i qabul qilingan kun 
munosabati bilan “Facebook” ijtimoiy 
tarmog‘ida 

25-oktabrdan 3-noyabrgacha 
o‘tkazilgan “Ozarbayjonda o‘zbek milliy 
oshxonasi haftaligi” (Uzbek Food Week) 
festivalining final bosqichi bo‘lib o‘tdi.

Tadbirda festival doirasida 
uyushtirilgan o‘zbek taomlari tanlovi 
g‘olib va sovrindorlarini taqdirlash 
tantanali marosimi o‘tkazildi. Unda 
Ozarbayjon ziyolilari, ommaviy axborot 
vositalari, blogerlar va media sohasi, 
diplomatik korpus vakillari, shuningdek, 
ushbu mamlakatda istiqomat qilayotgan 
vatandoshlar ishtirok etdi.

“Ozarbayjonda o‘zbek oshxonasi 
haftaligi” O‘zbekiston elchixonasi 
tomonidan mamlakatimizning boy 
madaniy merosi va gastronomik turizmini 
targ‘ib qilish maqsadida o‘tkazildi. 
Onlayn tanlov “Turizm va milliy taomlar 
rivojini qo‘llab-quvvatlash” uyushmasi 
va “Facebook”dagi “Azeri Home Chef” 
guruhi ma’muriyati bilan hamkorlikda 
tashkil etildi.

Festival bosh homiysi “Fly Khiva” 
aviakompaniyasi tanlov g‘oliblariga 
Boku — Toshkent — Boku va Boku — 
Samarqand — Boku yo‘nalishlariga 
aviachiptalarni taqdim qildi.

Onlayn tanlovning birinchi bosqichi 
ishtirokchilari o‘zbek xalqining boy 
tarixi, madaniyati, an’analari, turmush 
tarzi va mentalitetining o‘ziga xos 
xususiyatlaridan kelib chiqqan holda 

taomlarimizni tayyorlashdi va ularni 
“Facebook” ijtimoiy tarmog‘i orqali e’lon 
qilib bordi. Birinchi bosqichda omma 
e’tiboriga 527 ta surat va videomaterial 
havola etildi. Eng ommabop ma’lumotlar 
o‘zbek oshxonasining mashhur — osh, 
somsa, shivit oshi, chalop, lag‘mon, 
sho‘rva, holvaytar, manti, gulxonim va 
boshqa taomlari haqida bo‘ldi.

Oshpazlar ishini baholash uchun 
nufuzli hakamlar hay’ati tarkibi 
tasdiqlandi. Unga professional oshpazlar, 
taniqli blogerlar va elchixona diplomatlari 
kiritildi.

Hakamlar yakuniy bosqichga yo‘l 
olgan 25 nafar eng faol va mahoratli 
ishtirokchilarni saralab olishdi. Final 
bosqichi qatnashchilari hakamlar hay’ati 
ko‘z o‘ngida o‘zbek milliy taomlarini 
tayyorlashdi. Namoyish qilingan ishlar 
orasidan eng chiroyli bezatilgan va to‘g‘ri 
tayyorlangan 5 ta o‘zbek milliy taomi 
tanlab olindi. Final bosqichiga yetib 
kelganlar, shuningdek, o‘choqda osh 
pishirish bo‘yicha ham o‘z mahoratlarini 
namoyish etishdi. Shu bilan birga, 

O‘zbekistonga sayohat qilish uchun 
beriladigan aviachiptalar uchun o‘zaro 
kurashdi. 

Tadbir doirasida o‘zbek taomlari 
ko‘rgazmasi uyushtirildi. Unda 
“Ozarbayjonda o‘zbek oshxonasi 
haftaligi” festivalining yakuniy bosqichiga 
yetib kelgan ishtirokchilar tomonidan 
tayyorlangan 50 ga yaqin o‘zbek taomlari 
namoyish etildi. Bundan tashqari, 
diplomatik missiya vakillari tomonidan 
alohida o‘zbek milliy palovi tayyorlandi va 
qatnashchilarga ulashildi. 

Festival mehmonlari va ishtirokchilari 
oldida so‘zga chiqqan mamlakatimiz 

diplomatlari o‘zbek oshxonasini 
xush ko‘radigan va muxlislari 
o‘rtasida oshpazlik tanlovini 
o‘tkazish yaxshi an’anaga aylanib 
borayotganini ta’kidladilar. Tanlov 
doirasida chop etilgan maqolalar 
Ozarbayjonda o‘zbek madaniyati, 
xususan, pazandachilik san’ati 
keng ommalashganini yana bir 
karra tasdiqladi. Shu o‘rinda aytish 
kerakki, ushbu tanlov ko‘p asrlik 
hamkorlik tarixiga ega bo‘lgan, 
mushtarak milliy an’analar, din, til va 
madaniyatga asoslangan o‘zbek va 

ozar xalqlari o‘rtasidagi yaqin qardoshlik 
rishtalarini yanada mustahkamlashga 
xizmat qildi.

Tadbir davomida O‘zbekiston sayyo-
hlik salohiyati, qadimiy, o‘ziga xos va 
boy madaniyatining noyob durdona asar-
lari o‘rin olgan ko‘rgazma tashkil etildi. 
Ko‘rgazmadan O‘zbekiston “Hunarmand” 
uyushmasi a’zolari tomonidan tayyor-
langan kulolchilik, zardo‘zlik va boshqa 
mahsulotlar o‘rin oldi. Bundan tashqari, 
tadbir sahnasida o‘zbek milliy qo‘shiqlari 
va raqslaridan tuzilgan madaniy dastur 
qatnashchilar e’tiboriga taqdim etildi.

Festival mehmonlari o‘zbek 
oshxonasining boy an’analari, 
O‘zbekiston gastronomik turizmining 
ulkan salohiyati, sayyohlik infratuzilmasi 
va diqqatga sazovor joylarining o‘ziga 
xosligi haqida iliq fikrlarni bildirishdi. 

Shu o‘rinda ta’kidlash kerakki, ushbu 
tadbir Ozarbayjon ommaviy axborot 
vositalarida katta qiziqish uyg‘otdi va 
keng yoritildi.

“Dunyo” AA.
Boku

Jahon chempionati

YOSH FUTBOLCHILARIMIZ 
NAFAQAT O‘ZBEKISTON, 
BALKI OSIYO SHARAFINI 
HAM HIMOYA QILISHADI 

Shu kunlarda Indoneziyada futbol bo‘yicha 17 yoshgacha bo‘lgan 
o‘smirlar o‘rtasida jahon chempionati bo‘lib o‘tmoqda.

Xalqaro futbol federatsiyasi (FIFA) taqvimidan o‘rin olgan mazkur 
nufuzli musobaqada O‘zbekiston terma jamoasi ham muvaffaqiyatli 
ishtirok etmoqda. 

jamoasi musobaqaning chorak finaliga 
yo‘l oldi. Ushbu bosqichda vakillarimiz 
fransiyalik tengqurlariga qarshi bahs 
olib borishadi. Uchrashuv 25-noyabr 
kuni Toshkent vaqti bilan 13:30 da 
boshlanadi.

E’tiborli jihati, O‘zbekiston Osiyo 
qit’asi jamoalari orasida chorak 
finalga chiqqan yagona jamoa 
bo‘ldi. Nimchorak finalga qadar yetib 
kelgan qit’adoshlarimizdan Yaponiya 
Ispaniyaga 1:2 hisobida, Eron esa 
Marokashga 1:4 hisobida imkoniyatni 
boy berdi. 

Nimchorak finalning qolgan 
uchrashuvlarida qayd etilgan natijalar 
bilan tanishing: Ekvador — Braziliya 
1:3, Germaniya — AQSH 3:2, Mali — 
Meksika 5:0, Argentina — Venesuela 
5:0, Fransiya — Senegal 0:0 (5:3).

Chorak finalning qolgan juftliklari 
esa quyidagicha ko‘rinish oldi: 

Ispaniya — Germaniya, 
Braziliya — Argentina, 
Mali — Marokash. 
Chorak final bellashuvlari 

24-25-noyabr kunlari bo‘lib o‘tadi.
Yana bir e’tiborli jihati, uch 

uchrashuvda raqiblar darvozasiga 
to‘rtta gol kiritgan terma jamoamiz 
hujumchisi Amirbek Saidov musobaqa 
to‘purarlari ro‘yxatida yetakchilardan 
biri bo‘lib turibdi. Bu ro‘yxatda 
argentinalik Agustin Fabian Ruberto  
5 ta gol bilan peshqadam.

Fazliddin ABILOV
(“Xalq so‘zi”).

Xabarlar

Ko‘chat ekish tadbirida tuman 
faollari va keng jamoatchilik vakillari, 
o‘qituvchilar qatnashib, ta’lim 
maskanlarini ko‘kalamzorlashtirish, 
ko‘chat ekish, yashil hududlar tashkil 
etish ishlarini yanada kengaytirish 
bo‘yicha kelishib olishdi. 

— Dastlabki kunning o‘zida 
“Ustozlar bog‘i”ga yaxshi niyat 
bilan 250 tup mevali daraxt ko‘chati 
ekildi, — deydi Furqat tumani 
maktabgacha va maktab ta’limi 
bo‘limi boshlig‘i Muhammadjon 
Ortiqov. — Shuningdek, tadbir 
doirasida tumandagi 79 ta ta’lim 
muassasasida yashil maskan barpo 
qilish maqsadida qariyb 2,5 ming 
tup manzarali daraxt ko‘chatlari 
tarqatildi. 

Shu tariqa ta’lim dargohlari 
yashil hududlarida endilikda yapon 
soforasi, zarang, akatsiya, chinor, 
qarag‘ay, qora archa, na’matak, 
katalpa singari manzarali hamda 
mevali daraxtlar barq urib yashnaydi.

Botir MADIYOROV
(“Xalq so‘zi”).

“Ustozlar bog‘i” 
tashkil etildi
“Yashil makon” 

umummilliy loyihasi 
doirasida Furqat tumanidagi 
ta’lim muassasalari 
rahbarlari tashabbusi bilan 
17-maktabda “Ustozlar bog‘i” 
barpo etildi.

Hamkorlik rejasiga ko‘ra, Sirdaryo 
viloyatiga tataristonlik travmatolog, 
ortoped va torakal jarrohlardan iborat 
delegatsiya tashrif buyurdi. 

— Rossiyalik tajribali mutaxassislar 
ishtirokida bepul tibbiy ko‘riklar tashkil 
etilib, kasalliklarni erta aniqlash, 
davolash hamda sog‘lom turmush 
tarzi targ‘iboti bo‘yicha muloqotlar 
o‘tkazildi, — deydi Guliston tibbiyot 
klasteri neyrotravmatologiya bo‘limi 
boshlig‘i Sevara Otayeva. — 
Shuningdek, o‘zaro hamkorlikda 
bir nechta an’anaviy hamda yuqori 
texnologik jarrohlik amaliyotlari 
muvaffaqiyatli bajarildi.

Aytish joiz, so‘nggi yillarda 
viloyatda murakkab jarrohlik 
amaliyotlari o‘tkazish borasida 
quvonarli yutuqlarga erishilyapti. 
Natijada xalqimizning avvalgidek 
poytaxt yoki xorijga borishiga hojat 
qolmadi.

Ahmadali SHERNAZAROV 
(“Xalq so‘zi”).

Murakkab 
jarrohlik 

amaliyotlari
Shu yilning oktabr oyida 

Qozon shahrida bo‘lib o‘tgan 
O‘zbekiston va Rossiya 
o‘rtasidagi hududlararo 
hamkorlikning III forumida 
ikki mamlakat sog‘liqni 
saqlash vazirliklari o‘rtasida 
bir qator kelishuvlarga 
erishilgan edi.

Shu bois so‘xliklarning tinch 
va farovon umrguzaronlik qili-
shi davlatimizning doimiy e’ti-
borida. Ayni paytda tumanda 
ko‘p yillar davomida yig‘ilib 
qolgan muammolarni bosqich-
ma-bosqich hal etish, 27 ta 
MFYda ijtimoiy-iqtisodiy rivo-
jlantirish dasturlarini amalga 
oshirish, qishloq xo‘jaligi, sa-

noat va tadbirkorlikni rivojlan-
tirish orqali yangi ish o‘rinlari 
yaratishga jiddiy ahamiyat qa-
ratilmoqda.

Hayotbaxsh dastur doirasi-
da joriy yilda tumanning “Chu-
moqcha” MFY hududida keng 
ko‘lamli ishlar olib borilib, ma-
halla ahli turmush sharoitini 
yaxshilash bo‘yicha quvonarli 

yutuqlarga erishildi. Xususan, 
past kuchlanishli elektr tarmo-
qlari yangisiga almashtirildi. 
Shu maqsadda mahallaning 
ichki ko‘chalariga 150 ta beton 
tayanch ustuni o‘rnatildi.

Qariyb 3 km.ga yangi elektr 
uzatish tarmog‘i tortish ishlari 
rejalashtirildi. Bundan tashqa-
ri, mahalladagi mavjud trans-
formatorlar yukini kamaytirish 
uchun 1 ta yangi transformator 
punkti tashkil etildi. Natijada 
300 ga yaqin xonadonlarning 

elektr ta’minoti yaxshilandi.
— Gapning ochig‘i, sovuq 

kunlar boshlanadigan qish 
mavsumida chiroq o‘chishidan 
bezillab qolgan edik, — dey-
di 75 yoshli mehnat faxriysi 
Hamalboy Ochildiyev. — Bu 
kabi muammolarni hal qilsa 
bo‘larkan-ku! Yildan-yilga ma-
hallamiz obod bo‘lib, suv, yo‘l, 
gaz, elektr bilan bog‘liq barcha 
masala ijobiy hal etilyapti. Bun-
dan behad mamnunmiz.

“Xalq so‘zi”.

Chumoqchaliklar qiyinchiliklardan qutulishdi
Farg‘ona viloyatining go‘zal va betakror tabiati bilan 

mashhur, qo‘shni mamlakat hududidan o‘tib boriluvchi olis 

So‘x tumanida bugun 80 mingdan ziyod aholi istiqomat qiladi.


